
Suġġett: L-influenza tat-tikkettar tal-ikel skont kodiċi ta' kuluri (traffic-light labelling) fuq l-għażla tal-
konsumaturi  

F'Ġunju 2013 id-Dipartiment tas-Saħħa tar-Renju Unit introduċa sistema volontarja ta' tikkettar tal-ikel 
– imsejħa tikkettar skont kodiċi ta' kuluri – li tikklassifka l-prodotti fi tliet kategoriji differenti (aħdar, isfar 
u aħmar) abbażi tal-ammont ta' melħ, zokkor, xaħam u xaħam saturat li jkun fihom. 

Studju reċenti analizza d-data tal-bejgħ ta' kampjun ta' tliet prodotti involuti f'din is-sistema (Parma 
ham, Parmigiano Reggiano u French Brie), irrekordjata bejn l-2013 u l-2015 mill-akbar bejjiegħ bl-
imnut fir-Renju Unit. Filwaqt li l-prodotti mingħajr tikkettar skont kodiċi ta' kuluri irreġistraw żieda 
ġenerali fil-volum tal-bejgħ tagħhom, kien evidenti tnaqqis sinifikanti fil-bejgħ u fit-telf tas-sehem fis-
suq għall-istess prodotti li kellhom il-kulur isfar u speċjalment dawk bl-aħmar. 

Dawn ir-riżultati jikkonfermaw l-influenza li s-sistema jista' jkollha fuq il-konsumaturi, li jwassalhom li 
ma jixtrux prodotti, mingħajr ma jkollhom l-informazzjoni korretta u trasparenti fuq it-tikketta. 

Minħabba din is-sitwazzjoni, il-Kummissjoni tqisha meħtieġa li tkompli tesplora s-sejbiet li ħarġu mill-
istudju msemmi hawn fuq billi tniedi valutazzjoni ekonomika u kummerċjali globali tal-impatt li ħalla l-
użu ta' tikkettar skont kodiċi ta' kuluri mill-bejjiegħa bl-imnut fir-Renju Unit? 

 


